
SOALAN: 

Tuan Hee Loy Sian [ Petaling Jaya Selatan ] minta MENTERI DALAM 

NEGERI menyatakan :-

a) mengapa kumpulan pertama pelarian Syria seramai 500 orang 

diberi keistimewaan tempat tinggal di apartment tiga bilik I dua 

bilik air dan tidak ditempatkan di rumah kos rendah atau Projek 

Perumahan Rakyat (PPR); dan 

b) berapa ramaikah lagi pelarian Syria yang akan dibenarkan masuk 

ke negara ini. 

JAWAPAN: 

Bagi menjawab soalan (a), Y AB Perdana Menteri semasa berucap di 

Sesi Ke-70 Perhimpunan Agung Pertubuhan Bangsa-Bangsa 

Bersatu di New York, Amerika Syarikat pada 1 Oktober 2015 yang 

lalu, telah menyatakan komitmen Malaysia untuk bersama-sama 

komuniti antarabangsa atas dasar "burden sharing" dalam 

mengendalikan permasalahan yang dihadapi oleh rakyat Syria yang 

terlibat dalam kancah peperangan saudara semenjak tahun 2011. 

Dalam hal ini, Malaysia telah menyatakan kesediaan untuk 

menerima dan memberikan perlindungan kepada seramai 3,000 

orang migran warganegara Syria atas dasar kemanusiaan dalam 

tempoh tiga (3) tahun. 

Sukacita ditekankan di sini bahawa kumpulan migran Syria yang 

dibawa masuk ke Malaysia di bawah Program Penempatan 

Sementara Migran Syria (PPSMS) tidak menerima apa-apa 

"keistimewaan" tetapi lebih kepada kemudahan sementara yang 

diberikan oleh Kerajaan kepada mereka bagi meneruskan 

kehidupan dan menyesuaikan diri di Malaysia. Mereka akan 

berdikari dan bekerja bagi menyara kehidupan mereka dan 

keluarga termasuk aspek penyediaan tempat tinggal sepanjang 

keberadaan mereka di Malaysia. 

